
SIRIRI KAARETA _
TIAGO NIMENUKA'PI

Mori pe ani' nimenuka'pl sirirl kaareta esepu'tl
pra awani. Seuriwi'nankon warayo'kon to' ese'
Tiago esepori Biblia po, tiise tu'’kankon esenu-
menka Tiago, Jesus yakon nimenuka'pi pe awani.
Miikiri pi' Paulo eseurima (Gl 1.19).

Miikiri  Tiagoya imenuka'pi tiaronkon
Judeuyami' pia, manni'kan e'piraipika'san tiaron
pata poro. Inkamoro panamaiya mori kupi
to'ya wenai, tiaronkonya epu'ti, innape Paapa
pemonkono pe to' wani. Innape Jesus ku'to’ wani
yairl pu'kuru. Innape ikupil to'ya neken pepin,
tilse tewankon ya' iko'mannipi to'ya yairl.

1 Uuri Tiago wani Paapa poitirl pe, moropai
Uyepotorikon Jesus Cristo poitiri pe nirl. Uurlya
kaareta yarima siriri tami'nawironkon Judeuyami'
pia, pata kaisari e'paraipika'san Judeuyami' pepin
kore'tawonkon pia. Umaimu man aapia'nikon.

Epu'nito'kon

2Uyonpayami', sa'man erepami ya apona'nikon,
teesewankono'mai pra e'ti, tiise atausinpati ipi".
3Maasa pra sa'man yapitanipiya'nikon ya, merunti
ke eenakon. Miriri epu'nito' yapitanipiya'nikon
e'pai awani. Miriri ye'nen innape ikupi pft'
aako'mamikon tiwl tiku'se pra. Moropai meruntike
eenakon, sa'man yapitani'nenan pe. Miriri epu'ti pi'
naatii. 4 Miriri ye'nen sa'man yapitani'tl, merunti

ke awanikonpa, tami'nawirli mori pe awanikonpa
itu'se Paapa e'to’' yawiri.

5 Tiise ani'ri akore'ta'nikon manni' wani ya,
epunen ton pra, Paapa pi' esatliya e'pai awani,
epunen tlito'peiya. =~ Maasa pra anne' pepin
miikirl. Tiwakiri pe miikirl repaiya teeseta'kai
pra, tako'menkai pra. ¢ Tiise innape pu'kuru
ikupli'ma esatliya e'pai awani, itiriiya naka tikai pra.
Innape ikupli'ma Paapa pi' esati ani'ya pra awani
ya, miikiri wani ike'ne, tuna yaapitl a'situnya
manni' waranti. 7 Miriri waranti tiwe'sen ya, Paapa
winipainon yapisi tiuya kai'ma eesenumenka e'pai
praawani. Maasa pra I' ri yapisiiya pepin. 8 Innape
iku'nen pepin esenumenkato’ wani pepin tiwin.
Ike'ne tiwe'sen 1' ri yaapitl a'situnya waranti
eesenumenkato’ wani. I' ri kupi tiuya epu'tliya
pepin.

Ipikkukon Moropai I' Ton Pinon

9 Uyakon, amiri 1' ton pra sane wani. Tiise
teesewankono'mai pra e'ki. Atausinpaki maasa
pra Paapaya ayannosa' tiipia aako'mamipa.
10-11 Tpikku kanan? Tu'ke temanne kenan tiise
miikirl sa'manta. Paril' yari'ku ya'pi'ta waranti
ipikku sa'manta. Wei teepa'kasen a'ne' moropai
yei yari'’ku ya'pi'tanipiiya, moropai awe'soroka.
Moropai mori pe awe'to’ ton pra awani. Miriri
waranti ipikku e'ti'ka miriri, itu'se tiwe'to' kupi
pi' aako'mami tanne. Miriri ye'nen —Temanne
kenan uuri teuren. Tilse Paapa pia i' pe pra man.
Yairon pepin uuri —kai'ma eesenumenka ya,
aatausinpa e'pai awani.



Tiago 1:12 iii Tiago 1:18

Epu'nito'’kon Moropai

Imakui'pi Kupi Emapu 'tinenan

12 Taatausinpasen miikirl pemonkon merunti
ke titko'mansen sa'man kore'ta si'ma. Maasa pra
sa'man yentai tiwani ye'nen, ipatikari titko'manto'
ton yeporiiya. Mirirl Paapa nitirl tapurinenan pia,
pena ta'pi tiuya yawiri. 13 Imakui'pi anku'pai
ani' wani ya, —Sirirl esenumenkato' iipl Paapa
winipai —Kkikati. Maasa pra imakui'pi kupiya'nikon
emapu'ti Paapaya pepin. Morl miikirl. Imakui'pl
anku'pai Paapa wani pepin. Moropai anil'ya
imakui'pi kupl emapu'tinen pepin miikirl.
14 Miriri ye'nen imakui'pl anku'pai ani' wani
ya, —Sirirl esenumenkato' uwinipainon —ka'ki.
Maasa pra imakui'pi anku'pai eesenumenka
tilwariri. 15 Mirirl pi' eesenumenka ko'mannipi
ya, imakui'pi kupliya. Miriri ya imakui'pi kupi pi'
aako'mami, maasa pra imakui'pi enasa' ye'nen
itentai. Miriri wenai aako'mami pepin Paapa pia.

16 Miriri ye'nen uyonpayami', unsa'namakon,
miriri pi' teesenku'tii pra e'ti. 17 Tami'nawiri mori
tekenan Paapa winipai tui'sen. Marari mirikki
imakui'pi ton pin. Pata weiyu ton konekatipon
miikiri, morl. Moropai pata weiyu mo'ta waranti
Paapa wani pepin. Teseru miakanmaiya pepin.
Tiise mori teseru kupi pi' aako'mami. 18 Tiiwariri
uuri'nikon kupi'piiya tinmukuyamil' pe vyairon
timaimu ekaremeki tiuya wenai. Miriri kupi'pliya
itu'se tiwani ye'nen. Tami'nawironkon tinkoneka'san
pemonkonyami' kore'tapai uuri'nikon mo'ka'pliya
timiri pe e'nito'pe.

Etapai'nikon Moropai Iku'pai'nikon

19 Uyonpayami', unsamamakon, sirirl epu'ti.
Tiaron eseurima ya, mori pe etati e'mai’ pe, ka'ne'
pe teeseurimai pra, kane' pe teekore'mai pra.
20 Maasa pra teekore'masa'’kon ya, mori itu'se
Paapa e'to' kupiya'nikon pepin. 21 Miriri ye'nen
tami'nawiron 1' imakui'pi pe tiwe'sen rumakati.
Ayewankon ya' titko'mansen nura ankupikon ru-
makati. Moropai Paapa ma're tiwe'ku'se imaimu
yapi'ti. Paapa neka'ma'pl ayewankon ya' yapi'ti,
maasa pra miriri wenai awe'piika'tikon e'painon.

22 Imaimuya taasa' yawiri iku'ti, eta pe neken
pra, teesenku'tli pra. 23 Maasa pra ani'ya imaimu
eta, tilse imaimu yawiri ikupliya pepin, miikirl
wani mirirl wanamari yai teesera'masen waranti.
24 Miikirl teesera'ma tipo atti. Moropai ka'ne' pe
onon ye'ka pe tiwani'pl kupliya tilwanmira. 25 Tiise
Paapa maimu pi' ani' esenupa ya, moropai miriri
yawirl aako'mami ya, tilwanmira tiku'se pra, miikiri
ko'mami taatausinpai. Maasa pra Paapa maimu
mori tekenan. Imakui'pi yentai e'ni emapu'tinen.

26 Ani'ya taa: —Crente uuri —taiya ya, tiise
imakui'pi pe eeseurima, miikiri esenku'tisa' miriri.
Moropai —Uuri crente —taiya se' tapairl. I' pe
pra ri awani. 27 Tiise ani'ya yun pinon moropai
isan pinon plika'tl ya, moropai inyo sa'manta'san
piika'ti ya to' e'taruma'ti tanne, mirirl yu'se
Paapa wani. Moropai siriri non po tiiko'mansenon
ko'mami warantl pra aako'mami yu'se Paapa
wani, imakui'pi tiku'se pra. Miriri ye'nen miriri
warantl aako'mami ya, —Uuri crente —taiya ya,
yairl awani.

2

Se' Kaisari Mori Pe Tiaronkon Yapi'pai'nikon

1 Uyonpayami', tami'nawironkon pe-
monkonyami' yapi'tli morl pe e'sentai pra.
Maasa pra amiri'nikonya Uyepotorikon Jesus
Cristo kupi innape. Miikirl Jesus mori pu'kuru,
tami'nawironkon yentainon. Miikirl wenai mori
pe tiaronkon yapi'ti. 2 Ak, eepere'sa’kon kore'ta
ipikku warayo' ewomi mori pe teepontii moropai
epe'’ke ouro itenya yeperu pokon. Moropai
ite'ma'pl pi' tiaron warayo' ewomi ipoi'pi tipon
ya' teepontii. 3 Moropai miikiri mori pe eponti'pi
pi' taaya'nikon: —Seeni' pata ereutaki mori ya' —
taaya'nikon moropai itaponse' ton yenpoya'nikon.
Tiise ipoi'pi sa'ne ipon pi' taaya'nikon: —Satippe
e'’ki, miriri ye'ka pe pra non pona ereutaki
uyaponse' pia —taaya'nikon. ¢ Miriri waranti
taaya'nikon ya, se' kaisari to' kupiya'nikon pepin.
E'sentai to' Kkupiya'nikon. Pemonkonyami'
aako'menkanen pe awe'ku'sa’kon imakui'pi pe.
Amiri'nikon imakui'pi pe teesenumenkasanon.

5 Etatl uyonpayami', inkamoro 1' ton pinon
tiwe'taruma'tisanon menka'pi Paapaya timirl pe.
Miriri ye'kakon menka'piiya kure'ne innape
tiku'to'pe to'yva. To' menka'piiya tipata ponaron
pe to' e'to'pe. Mirirl epu'ti pi' naatii maasa
pra pena ta'piiyaz —Uyapurinenan pia upata
tirluya, ipatikaril to' ko'manto'pe uupia —ta'pliya.
6 Tiise amiri'nikonya inkamoro tiwe'taruma'tisanon
yewankono'ma. To' yeppe'nipilya'nikon. Tiise
ani'kanya kin ataruma'tikon, moropai ayarikon
surarayami' esa' pia? Ipikkukon, temanne

kenankonya ataruma'tikon. I' ton pinonya
aataruma'tikon pepin. 7 Moropai Jesus mori
winikii to' eseurima imakui'pi pe. Miikiri
aponaronkon Jesus pi' to' eseurima iri pe.

8 Tiise Paapa nekaremeki'pl yawiri, mori pe
tami'nawironkon yapislya'nikon ya se' Kkaisari,
mori pe awanikon. Maasa pra Paapa maimu
e'menukasa'ya taa:

—Tiaronkon samamati aawarirl'nikon

awe'sanamakon manni' waranti Lv 19.18
—ta'piiya. 9 Tiise mori ipikku pe tiwe'sen wani
ri'pl pi' tiaron yentai ikupiya'nikon ya, imakui'pi
kupiya'nikon mirirl. Unkupikon ton, Paapa
nekaremeki'pl pureme'nenan amiri'nikon taripai.
10 Maasa pra ani' wani ya, tami'nawiron Paapa
nekaremeki'pl yawiri, tiise tiwin inekaremeki'pi
yonpa pureme'sai'ya ya, inekaremeki'pi

pureme'sai'ya miriri. 11 Maasa pra Paapa

nekaremeki'pi:

—Tiaron no'pi, tiaron niyo yarakkiri kisi Ex 20.14;
Dt5.18

—ta'pliya. Moropai ini'ri miikiri riya ta'pi:

—Tiaron Ki'wii. Ex20.13; Dt 5.17

Miriri ye'nen tiaron no'pi yarakkiri pra tiise tiaron
wil ani'ya ya, mirirl wenai Paapa nekaremeki'pi
pureme’'sai'ya miriri.

12 Moropai tiwinano'pi wei yai, uuri'nikon
ekaranmapo Cristoya: —I' ton pe see umaimu
yawiri pra aako'mami'pikon? —taiya upi'nikon.
Mirirli namai ako'manti Cristo maimu yawiri.
Moropali mori pe eseurimati itu'se Cristo e'to’
yawirl. Maasa pra Cristo maimu imakui'pi
yentai e'nl emapu'tinen. 13 Maasa pra o'noko'pi

pe tiaronkon era'masa’ pra e'ni ya, uuri'nikon
nirl era'ma Paapaya pepin ti'noko'pi pe. Tiise
o'noko'pipe uyonpakon era'masa'’ya, miriri wenai
e'taruma'tinto' yuwa'kanikon.

Inna Taatiponkon

14Uyonpayami', i' pe pra ri awani pemonkonya
taa: —Uurl inna taawon —taiya morl kupii'ma
pra. Morl iteseru ton pra si'ma miriri inna taa-
toi'ya ya neken awe'plika'ti pepin. 15-16 See waranti
awani. Ayonpa warayo', wiri' wani ya ipon ton
pra, itekkari ton pra, moropai ipi' taaya'nikon:
—Mori pe ako'manki. Tilwanmira e'’ki. Emi'ne
pra ako'manki. Komi' pe pra ako'manki. Miriri
taaya'nikon tanne, itu'se miikiri e'to’ tilsa'ya'nikon
pra awanikon ya, miikirl piika'tlya'nikon pepin.
17Miriri waranti inna taatiponya ani' piika'ti pepin.
Inna taiya se' tapairi Paapa pemonkono pe pra
sima. Miriri warantl inna taato' neken wani
isa'manta'pi waranti.

18 Yai pra ani'ya taa: —Inna taatipon miikiri,
tilse tiaron pi' taiya: —Mori teseru kenan miikiri
—taiya. Mirirl pi' tauya api'nikon. O'non ye'ka
pe epu'to’peuya innape iku'nen pe awani iteseru
mori pe pra si'ma? Epu'tiuya eserike pra. Tiise
aronne epu'tiuya innape ikupliya mori iteseru we-
nai. 19 Innape tiwin Paapa wani ku'nen amiri?
Mori pe man. Tiise o'ma'’kon, Makui poitiritonon
nirl innape Paapa ku'nenan. Moropai marari pra
to' esi'miplipi'.

20Inna taawon neken morikupli'ma pra e'plika'tl
pepin. Pakko amiri. Inna taato' neken wani i' pe

pra ri. Miriri epu'tiya pra nan? 211' wenai Paa-
paya Abrado nuri'tl utamokon era'ma'pi yairon
pe? Miikirl Abradoya tinmu, Isaque, tiri'pi Paapa
pia tinpo'tl pata'se’ pona. Mirirl kupi'piiya Paapa
maimu yawiri, innape ikupi tluya ye'nen. Miriri
kupliya wenai, mori pe, yairon pe era'ma'pi Paa-
paya. 22Innape imaimu kupi'pi Abradoya epu'ti pi'
naatii inkupi'pi wenai. Moropai inkupi'pi wenai
yairi innape tiku'toi'ya epu'ti'pl Paapaya. 23 Miriri
warantl eesera'ma pena i' ta'pi Paapa kaaretariya
yawiri. Ta'pliya:

—Innape Paapa kupi'pi Abradoya.

Mirirl ye'nen yairon pe era'ma'pi Paapaya Gn 15.6
—ta'pliya. Taato' miriri Paapa kaaretari. Moropai
tiwaniyakon pe Abrado esati'pliya. 24 Miriri ye'nen
pemonkon era'ma Paapaya yairon pe, timaimu
yawiri aako'mami wenai. Tiise inna taawon mori
kupli'ma pra, miikirl era'maiya pepin yairon pe.

25 Miriri warantl Raabe nuri'ti e'piika'tisa’
wani'pi. Pena miikirl Raabe wani'pl eseporo ri
tiwe'sen wiri'. Tiise Paapa pemonkonoyami' pata
era'manenan yapisi'pliya tewl' ta mori pe. To'
piika'ti'pliya tiaron e'ma ta pi' to' witito'pe ta'piiya.
Miriri ku'sai'ya wenai Raabe erama'pi Paapaya
yairon pe. 26 Isa'manta'pi wani itekaton ton pra.
Mirirl warantl awani inna taatipon Paapa maimu
yawirl pra si'ma. Tiwe'plika'tito' eporiiya pepin.

3

Unukon
1Uyonpayami', uuri'nikon tiaronkon yenupane-
nanya imakui'pi kupi ya, utaruma'tikon Paapaya

tiaronkon taruma'ti tiuya yentai. Miriri epu'ti
pi' naatii. Mirirl ye'nen tiaronkon yenupanenan
pe tu'ke amiri'nikon e'pai pra awani. 2 Maasa
pra tami'nawironkon uuri'nikonya imakui'pi kupi
unukon ke, uyeserukon ke, esenumenkanto' ke,
tu'ke. Tiise ani'ya tiwi imakui'pi teeseurimato' ru-
makasa' ya, tami'nawiri imakui'pi teseru rumaka-
sai'ya miriri. Moropai mori pe pu'kuru awani.

3 A'ki, uuri'nikonya bridia yeka'ma sokoro'pan
kaware mata ya' attito'pe o'non poro itu'se e'nito'
yawirl. 4 Moropai apo' yen pi' esenumenkan-
pai'nikon. Kure'nan miriri a'situnya itukka. Tiise
itesa'ya yari si'mirikki naire ke, o'non poro itu'se
tiwe'to' yawiri. > Miriri waranti uuri'nikon wani.
Si'mirikki pe unukon wani. Tiise kure'ne imakui'pi
pi' eseuriman eserike awani tiaronkon tima'tani'se.

A'K], kure'nan yu' arami si'mirikki apo’ yarin we-
nai. 6 Miriri waranti unukon wani, apo' waranti.
Imakui'pl pe pu'kuru unukon wani uyawonkon
pe. Miriri imakui'pi sorokaiya miriri tami'nawiri
uuko'manto'kon ya'. Uyewankon Ki'paiya. Miriri
imakui'pi Makui winipai tui'sen.

7 AKl, tami'nawironkon o'ma'kon toronyami',
ikiiyami', moro'yami' esepannipl pe-
monkonyami'ya tekinkon ton. 8 Tilse ani'ya
tinu esepannipl eserike pra awani imakui'pi pe
teeseurima namai. Nari' pe awani. Mai' waranti
wil ton pe awani. Ani'ya ikoneka eserike pra

awani.
9 Unukon ke Paapa, Uyepotorikon yapuril

moropai miriri ke niri uyonpakon pi' eseuriman
imakui'pi pe. Inkamoro uyonpakon Paapa
nikoneka'san tiwaranti. 10 Untakon yapai

umaimukon epa'ka mori pe moropai imakui'pi pe
nirl. Miriri waranti e'pai pra awani, uyonpayami'.
11 Aki, tiwinan yani yapai tuna epa'ka pepin
mori moropai ini'ne niri. 12 Moropai paruru ye'
epeta pepin laranja pe. Moropai kuwai ye' epeta
pepin paruru pe. Mirirl waranti yani ini'ne pe
teepa'kasen yapai mori tuna epa'ka pepin. Miriri
waranti untakon yapai tiwin epa'ka e'pai awani,
mordi.

Yairon Epu'nen Pu'kuru

13 Moro nai epu'nen akore'ta'nikon? Moriya
tauya, mori pe ako'manki, innape epu'nen pe
awani epu'to'peuya. Mil pe pra, mori kupi pt'
aako'mami ya, ayeseru era'mauya. Moropai
miriri wenai, epu'nen pe awani epu'tiuya. 14 Tiise
mil pe awanikon ya, itu'se awe'to'’kon pi' neken
eesenumenkakon ya: —Epu'nen uuri. Uuriya
ayenupakon siriri —kikati. Seru'ye' pe awanikon,
mirirl waranti taaya'nikon ya. 15> Maasa pra miriri
esenumenkanto' Paapa winipainon pepin. Tiise
sirirl non po titko'mansenon winipainon, Makui
winipai tui'sen miriri esenumenkanto'. 16 Maasa
pra tiaronkon yentai e'pai awanikon ya, moropai
itu'se awe'to'’kon pi' neken eesenumenkakon
ya, eekore'makon, eesiyu'pitikon. Moropai
tami'nawiri imakui'pi kupiya'nikon.

17 Tiise epu'nen Paapa winipainon miriri ye'ka
pepin. Tekenan moril miriri esenumenkanto'.
Moropai ayewankon konekaiya tiaronkon pi'

eekore'makon namai.  Eranmira amiri'nikon
kupliya. Se' kaisari tiaronkon kupi emapu'tinen,

e'sentai pra. Tiaronkon maimu yawiri

aako'mamikon emapu'tinen. Tiaronkon
sa'namaya'nikon emapu'tinen. Tiaronkon
piika'tlya'nikon emapu'tinen. Miriri waranti ikupi
pi' Paapa winipainon ko'mamj, yairi, seru' pe pra.
18 Tiaronkon piika'tinenan ko'mami mori kupi pfi',
tiaronkon ekore'ma namai. Miriri ye'nen arinike
inkamoroya mori kupi pia'ti.

4

Siriri Non Po Tiiko'mansenon Yeseru Yu'sankon
1 O'non pata pai tui'sen eekore'mato’kon,

eesiyu'pitito'kon? Aya'nikon  tiiko'mansen
miriri. Miriri wenai itu'se awe'to'kon pf'
eeseka'nunkakon miito'pe. 2 Miriri waranti

aako'mamikon tiise i' ton pra awanikon. Tiaron
wilya'nikon tilse 1' itu'se awe'to'’kon eporiya'nikon
pepin. Tiaronkon yemanne yu'se awe'pitikon
tlise yapislya'nikon eserike pra awani. Miriri
pi'" eekore'makon moropai eesiyu'pitikon pi'
aako'mamikon. Aapia'nikon 1' ton pra awani,
maasa pra Paapa pl' esatlya'nikon pra awanikon.
3 Esatiya'nikon, tilse yapisiya'nikon pra awanikon.
Amiri'nikon pe aatausinpakonpa itu'se awanikon
ye'nen yapisiya'nikon pepin. Maasa pra yairi pra
esatiya'nikon.

4 Amiri'nikon wani see poro ri wiri'sanyami' pi'
tiwe'sanon waranti. Maasa pra imakui'san yeseru
era'maya'nikon awakirikon pe, Paapa pemonkono
pe si'ma. Iri pe awanikon wenai, Paapa yeyaton pe
eenakon. Maasa pra siriri non po titko'mansenon
yeseru yu'se awanikon. Miriri waranti ani' wani
ya, sirirl non po tilko'mansenon yarakkirl e'pai,

Paapa yeyaton pe awani. > Moropai Paapa maimu
e'menukasa'ya taa see waranti: —Mori Yekaton
Wanni tiri'pi Paapaya uyewankon ya'. Kure'mne
uuri'nikon yu'se awani moropai uuri'nikon
ko'manni'nen pe awani imakui'pi kupi namai
—taiya. Miriri ye'nen —Se' tapairi taasai'ya miriri
—Kkikati. ¢ Moropai uuri'nikon piika'ti Paapaya. Ini'
panpi' umeruntirikon tiriiya. Sirirl waranti Paapa
maimu e'menukasa’:

Miipankon winikli Paapa ekore'ma

tlise milpankon pepin piika'tliya Pv3.34
taato' mirirl.

7 Mirirl ye'nen Paapa ma're e'ku'ti. Imaimu
yawiri ako'manti. Merunti ke e'ti Makui winikii,
moropai eepe aapiapai'nikon. 8 Aminke pra Paapa
pia erepanti, moropai aapia'nikon aako'mami.
Imakui'pi ku'nenan pi' tauya, erepanti tiwi
amakuyikon tiku'se. Moropai amiri'nikon asaki'ne
teesenumenkasanon pi' tauya, ayewankon
ke innape iku'ti imakui'pl tirumakai. Tiwi
tiwin eesenumenkato'’kon nisi. 9 Imakui'pi
ankupi'pikon pi' teesewankono'mai e'ti. Akarunti.
Aatausinpa'pikon ra'titi akaruwato'’kon pe.
Esewankono'mati. 10 Paapa ma're tiwe'ku'se e'ti.
Moropai amiri'nikon yapuriiya.

Tonpayami' Pi' Teeseurimasanon Imakui'pi Pe

11 Uyonpayami', imakui'pl pe Kkiseurimatl
ayonpakon winikii. Ani' eseurima ya imakui'pl
pe tonpa winikli, imakui'pl pe eeseurima niri
unkupikon ton pe Paapa nekaremeki'pi winikii.
Paapa nekaremeki'pl yawirli pra awanikon ya



Tiago 4:12 xiii Tiago 5:3

itentai awe'kupikon. —Morl pe pra man —
taaya'nikon Paapa maimu pi' ipureme’'sa'ya'nikon
wenai. 12 Tilse Paapa neken unkupikon ton
ekareme'nen. Miikiri neken uyesa'’kon pe
uuri'nikon piika'tliya, kaane ka'ri yenumdiiya itu'se
tiwe'to' yawiri. Tiise amiri kanan? O'non ye'ka pe
ayonpakon esa' pe awe'kupikon Paapa waranti?

13 A'ki, see waranti taawonan: —Siriripe penane
anna witl siriri sinpata cidade pona. Miari tiwin
kono' yuwa'ka annaya esenyaka'mai kure'ne
tiniru yapi'to'pe —kai'ma taawonan. 14 Tiise 1'
e'’kupl penane epu'tiya'nikon pepin tiwin Kin.
Maasa pra aako'manto'’kon wani Kkatupuru
waranti. Kure'ne aako'mami pepin, tilse kane'
pe attl. 15 Mirirl ye'nen see waranti taaya'nikon
e'pai wani: —Enen uuko'mami yu'se Paapa wani
ya, uuko'mami. Moropai I' kupiuya yu'se Paapa
wani ya, ikupiuya —taaya'nikon e'pai awani.
16 Tiise aawariri'nikon eeseurimakon taatapurii.
Miriri eeseurimato'kon wani imakui'pi pe. 17 Miriri
yenen ani'ya mori kupi pra awani ya, mori kupi
epu'tii'ma, imakui'pi kupiiya niri miriri.

S

Ipikkukon

1 Moropai eseurima siriri ipikkukon pi'.
Eseurima etapainikon. Awe'taruma'tikon kupi
sirirl. Miriri ye'nen akarunti, entaimepi'ti
teesewankono'mai. 2 Maasa pra ayemannekon
e'ti'’ka pe man. Aponkon yaku o'ma'konya
pe man. 3 Ayemannekon ouro pe, prata pe
tiwe'sen karawa pe man. Mirirl ayemannekon

karawasa' era'mayanikon ya, awe'tl'kakon
kupi epu'tiya'nikon. Akaraukon kupi siriri
tiwe'taruma'tii. Ayemannekon e'ti'ka kupil siriri
moropai amiri'nikon nirl e'ti'ka kupi siriri. Tu'ke
ayemannekon konekayamnikon, Cristo 1ii'to'
weiyu aminke pra tiise. 4 A'kl, apoitiritonon
teesenyaka'masanon anmirikon pi' ye'maya'nikon
pra awanikon, inkamoro yenku'tii'ma. To'
karau eta'pi Paapaya. Miikirl Uyepotorikon
merunti tami'nawironkon yentainon. > Amiri'nikon
ko'manpitl'pl tarl sirirl non po tu'ke ayemannekon

pi', ayare'’kon pil' taatausinpai. I' itu'se
awe'to'’kon epori'piya'nikon. Aakaiwantani'sa'kon
Paapaya awikon kupi tanne. 6 Moropai

morikon pemonkonyami' wil me'po'piya'nikon,
awinikii'nikon 1' ku'sa' to'ya pra tiise. Inkamoroya
1' kupi eserike pra awani'pl maasa pra to' yentai
awanikon.

Uyepotorikon Ii'to" Nimiki Pi' Ko'manni

7 Miriri ye'nen, uyonpayami', e'taruma'tinto'
pi' teesewankono'mai pra e'ti. Moropai Cristo
iipl nimi'ti teesemi'tapai pra, mii esa'ya tinpimi'pi
yeperu nimiki waranti. Inimiki pi' aako'mami
kono'renato'pe, moropaiini'ri inimikliya tinpimi'pi
epetato'pe. 8 Miriri waranti teesemi'tapai pra e'ti.
Ayewankon meruntitanni'ti. Maasa pra Uyepo-
torikon iipi kupi sirirl.

9 Uyonpayami', tiwo'ma'tai pra e'ti. Maasa pra
imakui'pl pe eeseurimakon ya, ayonpa winikii
ataruma'tikon Paapaya. Aka, miikirl ayesa'kon
moro man mana'ta po. Aaipi kupi sirirl.

10 Uyonpayami!, penaronkon  timaimu
ekareme'nen pe Paapa nimenka'san pfi'
esenumenkanpai'nikon. Kure'ne to' e'taruma'ti'pl
Paapa maimu ekaremeki tiuya'nikon wenai.
Miiwini tiise mirirl pi' to' ko'mami'pi tiwi tiku'se
pra. 11 Aki, tami'nawironkon ani'kan merunti
ke titko'mansenon, taatausinpasanon. Miriri
epu'ti pi' naatli. Enpenatanpainikon Jé nuri'tl
yekare pi'. Tiwe'taruma'tii'ma innape Paapa kupi
pi' aako'mami'pi tiwl tiku'se pra. Mirirl tipo
tI'noko'pl pe era'ma'pi Paapaya, moropai mori
tiri'piiya JO pia. Maasa pra Paapa wani mori pe,
pemonkonyami' sanamanen pe.

12 Uyonpayami', tami'nawiri
ayeurima'piuya'nikon yentai ekaremekiuya siriri.
Paapa pemonkono pe awanikon yenen yairi
teeseurimasanon amiri'nikon., Miriri ye'nen inna
taapai awanikon ya, inna neken ka'tl. Moropai
kaane taapai awanikon ya, kaane neken ka'tl. Ini'
panpl', —Useruku pepin, useruku pepin —kai'ma
kikati. Innape eeseurimakon epu'tl tiaronkonya
yu'se awanikon ya, inna, kaane, neken ka't,
juro tikai pra. Miriri waranti eseurimatl Paapaya
ataruma'tikon namai.

Epirematl

13 Ani' tiwe'taruma'tisen moro nai akore'ta'nikon?
Paapa yarakkiri eeseurima e'pai man. Ani'
taatausinpasen moro nai akore'ta'nikon? Paapa
yapuriiya e'pai man teeserenka pe. 14 Anf'
pri'yawon pepin moro nai akore'ta'nikon? Soosi
esanon yannoiya e'pali man. Inkamoro epirema
ipona e'pai man moropai ikarapaima to'ya kara'

ke. Mirirl waranti ikupi to'ya Uyepotorikon ese'
yai, miikiri Uyepotorikonya yepi'tito'pe. 15 Miriri
waranti to' epirema innape Paapa Kkupii'ma
moropai miikiri pri'vawon pepin esepi'ti eserike
awani. Miikirl yepi'tl Uyepotorikonya. Moropai
imakui'pi ku'sai'ya ya, tilwanmira ikupi Paapaya.
16 Miriri ye'nen imakui'pi ankupi'pikon ekareme'ti
ayonpakon pi'. Moropai epirematl ayonpakon
pona eesepi'tikonpa. Maasa pra morl ku'nen
epirema ya, imaimu yawirl ikupi Paapaya.

17 Miriri waranti Elias nuri'ti wani'pl pena.
Uuri'nikon waranti awani'pi pemonkon pe. Mo-
ropai miikiri epirema'pikono' rena namai. Kure'ne
eepirema'pl. Moropai kono' rena pra awani'pl
eseuriwi'ne kono' arakkita pairi kaisari. 18 Miriri
tipo eepirema'pi ini'ri kono' ii'to'pe. Moropai kono'
yarima'pi Paapaya. Moropai ini'ri yei ena'pi te-
peru ke tami'nawiri.

19-20 Uyonpayami', ani' amiri'nikon kore'tawon
atarima ya Paapa piapai, moropai ini'rl
awenna'po emapu'ti tiaronya ya, miikiri imakui'pl
kunen piika'ti miikirlya aasa'manta namai.
Moropai imakui'pl inkupi'pl mo'ka Paapaya.
Miriri pi' enpenatanpaimnikon.

